
1 Негізгі міндеті 

 

1.1 Ғылыми-техникалық кеңес жөніндегі Ереже (бұдан әрі - Ереже) 

«Қ.И.Сәтбаев атындағы Қазақ ұлттық техникалық зерттеу университеті» 

КеАҚ-ның  (бұдан әрі - Университет) Ғылыми-техникалық кеңесінің (бұдан 

әрі - ҒТК) қызметін ұйымдастыру, сонымен қатар мүшелерді таңдау тәртібін 

анықтайды. 

1.2 ҒТК Университеттің ғылыми, ғылыми-ұйымдастырушылық, 

ғылыми-техникалық және патенттің-лицензиялық қызметінің негізгі 

мәселелерін қарастыру үшін консультативті-кеңесші орган ретінде құрылады 

және қызмет етеді.  

1.3 ҒТК отырыстарының саны мен олардың мерзімділігі ҒТК жұмыс 

жоспарына сәйкес орнатылады. Қажет болған жағдайда кезектен тыс ҒТК 

отырыстары өткізіледі. 

 

2 Қызметтің нормативтік негіздері 

 

2.1 ҒТК өз қызметінде Қазақстан Республикасының келесі 

заңдылықтары мен құқықтық құжаттарын басшылыққа алады: 

 Қазақстан Республикасының 2007 жылғы 27 шілдедегі № 319 -111 

«Білім туралы» заңы; 

 Қазақстан Республикасының 2011 жылғы 18 ақпандағы № 407-IV 

«Ғылым туралы» заңы; 

 Қазақстан Республикасының 2003 жылғы 13 мамырдағы  № 415-II 

«Акционерлік қоғамдар туралы» заңы; 

 Қазақстан Республикасының 2015 жылғы 18 қарашадағы № 410-V 

«Сыбайлас жемқорлыққа қарсы күрес туралы» заңы;  
 Қазақстан Республикасының 2015 жылғы 31 қазандағы №381-V 

«Ғылыми және (немесе) ғылыми-техникалық қызмет нәтижелерін 

коммерцияландыру туралы» заңы;  

 Қазақстан Республикасы Үкіметінің 2011 жылғы 25 мамырдағы № 575 

«Ғылыми және (немесе) ғылыми-техникалық қызметті базалық, гранттық және 

бағдарламалық-нысаналы қаржыландыру қағидаларын бекіту туралы» 

қаулысы;  

 Қазақстан Республикасы Білім және ғылым министрінің м.а. 2015 

жылғы 31 желтоқсандағы № 718  «Ғылыми және (немесе) ғылыми-техникалық 

қызмет нәтижелерін коммерцияландыру жобаларын қаржыландыру 

қағидаларын бекіту туралы» бұйрығы;  

 ҚР Білім және ғылым министрінің «Ғылыми дәрежелерді беру 

ережесін бекіту туралы» 2011 жылғы  31 наурыздағы No 128 бұйрығы; 

 Қазақстан Республикасының 1999 жылғы 16 шілдедегі № 427-I Патент 

заңы; 

 Қазақстан Республикасының 2012 жылғы 12 қаңтардағы № 537-IV 

«Қазақстан Республикасының кейбiр заңнамалық актiлерiне зияткерлiк 

меншiк мәселелерi бойынша өзгерiстер мен толықтырулар енгiзу туралы» 

заңы; 

 Қазақстан Республикасының 2020 жылғы 30 желтоқсандағы №  396-

VI «Техникалық реттеу туралы» Заңы; 

 Қазақстан Республикасы Білім және Ғылым министрінің бұйрығымен 

бекітілген 2015 жылғы 16 қазанындағы №602 «Қ.И.Сәтбаев атындағы Қазақ 

Ұлттық техникалық зерттеу университеті» КЕАҚ Жарғысы; 

 «Қ.И.Сәтбаев атындағы ҚазҰТЗУ» КЕАҚ нормативтік құжаттары; 

 Осы Ереже. 
 

3 Мақсаты және негізгі қызметі 

 

3.1 ҒТК құрудың негізгі мақсаты-Университеттің ғылыми қызметін 

тиімді басқаруды қамтамасыз ету, ғылыми бөлімдердің жұмыс сапасын 

бағалау. 

3.2 ҒТК негізгі міндеттері: 

 Университеттің ғалымдарымен ғылым мен техниканың келешегі бар 

бағыттарын дамыту, жоғары оқу орны ғылымының ролін арттыру, 

Университеттің интеллектуалды және ғылыми әлеуетін тиімді пайдалану, 

қысқа мерзімдерге және ұзақ мерзімдерге ғылымның дамуы үшін қажетті 

шарттарды құру бойынша ұсыныстарды дайындау; 

 Жобалардың ғылыми жетекшілерінің, құрылымдық бөлімшелердің, 

ғылыми-зерттеу зертханалардың аралық, жылдық және қорытынды есептерін 

тыңдау; 

 Университетте өткізілетін ғылыми (ҒЗЖ, ҒЗТКЖ есептері және басқа 

да жұмыстар) зерттеулердің, оның ішінде жас ғалымдармен орындалатын 

зерттеулердің негізгі нәтижелерін талдау және бағалау;  

 Ғылыми зерттеу нәтижелерін коммерциаландыруға көмектесу; 

 Университеттің профессорлы-оқытушылық құрамымен (бұдан әрі - 

ПОҚ) және мамандарымен дайындалған Университеттің және шеткі 

ұйымдардың ғылыми-техникалық және инновациялық жобалардың ғылыми-

техникалық сараптамаларының қорытындыларын қарастыру;  

 Мемлекеттік сыйлықтар мен басқа да сыйлықтарға жіберілетін 

ғылыми жұмыстарды қарастыруға шығару; 

 Ғалымдар, оның ішінде жас ғалымдар үшін мемлекеттік 

шәкіртақыларды беруге кандидатураларды шығару; 

 Түрлі конкурстар үшін кандидатуралар туралы ұсыныстарды 

дайындау; 

 Ғылыми-зерттеу зертханаларды, орталықтарды және басқа ғылыми 

бөлімшелерді құру, қайта құру немесе тарату туралы ұсыныстарды дайындау 

және қабылдау; 

 Патенттік-лицензиялық, баспа-ақпараттық және жарнама-көрмелік 

жұмыстарды кеңейту және күшейту бойынша ұсыныстарды дайындау; 

 Университет әдебиеттерін шығару және басқа баспаларда 

әдебиеттерді шығаруға өтініштерді жасау жоспарларын талқылау; 

 ҒТК құзыретіне қатысты Университеттің ғылыми жұмысымен 

байланысты басқа да мәселелерді қарастыру. 

 

4 Мүшелерді таңдау және шығару тәртібі 

 

4.1 ҒТК құрамы екі жыл мерзімге Университет басшылығы бұйрығымен 

бекітіледі.  

4.2 ҒТК мүшелері Университет ұжымының жалпы отырысында 

көпшілік дауыс жинаумен таңдалады. 

4.3 ҒТК құрамына Университеттің жетекші ғалымдары және ғылыми 

бөлімшелердің жетекшілері кіреді. 

4.4 ҒТК-ті Университеттің жетекшілік ететін проректоры басқарады. 

4.5 ҒТК мүшелерінен ҒТК төрағасының орынбасары мен ғылыми 

хатшысы ашық дауыс берумен таңдалады. 

4.6 ҒТК мүшелерін дәйекті себептерге (жылына отырыстарға 2 реттен 

асып қатыспау немесе өндірістік қажеттілік бойынша) сәйкес алмастыруға 

немесе алып тастауға болады.  

4.7 Қажет болған жағдайда ҒТК отырысына оның құрамына кірмейтін 

тұлғалар шақыртылуы мүмкін. 

 

5 Жұмыс регламенті 

 

5.1 ҒТК төрағасы бекітілген жоспарға сәйкес жұмысты ұйымдастырады 

және отырыстарды өткізеді. Төраға қатыспаған жағдайда, оның қызметін ҒТК 

төрағасының орынбасары атқарады. Отырыстарды өткізу үшін кворум ҒТК 

мүшелерінің жалпы құрамынан 2/3 қатысушы мүшелері құрайды.  

5.2 Ғылыми хатшы ҒТК отырыстарын дайындау (ҒТК мүшелерін 

отырыстар туралы ескерту) және өткізу бойынша қызметті іске асырады. 

5.3 ҒТК шешімдері хаттамамен бекітіледі. Хаттамаға ҒТК төрағасы 

немесе төраға орынбасары және ғылыми хатшы қол қояды.    

5.4 ҒТК мүшелерінің жалпы құрамынан 2/3 мүшелері дауыс бергенде, 

ҒТК шешімі қабылданды деп саналады.  

5.5 ҒТК шешімдері ашық дауыс берумен қабылданады. ҒТК қарапайым 

дауыс беру арқылы оның құзыретіне кіретін кез келген мәселе бойынша құпия 

дауыс беру туралы шешімді қабылдауы мүмкін.  

5.6 ҒТК өз қызметінде келесі Кеңестермен және бөлімдермен тығыз 

байланысты: Ғылыми кеңес, Ғылым департаменті және оның бөлімшелері, 

Жас ғалымдар кеңесі (ЖҒК), сонымен қатар университеттің институттары 

және еншілес ұйымдары. 

6 Мүшелердің міндеттері мен құқықтары  

 

6.1 ҒТК төрағасы жұмыс жоспарын бекітеді және қабылданған 

шешімдердің орындалуын бақылайды. 

6.2 ҒТК отырысында қарастыру үшін жеке мәселелерді дайындау үшін 

төраға және төраға орынбасары университеттің жетекші мамандарын шақырту 

арқылы арнайы жұмыс топтарын құруға құқылы. 

6.4 ҒТК мүшелері барлық отырыстарға қатысуы, қарастырылатын 

сұрақтарды белсенді талқылауға қатысуы, ҒТК бұйрықтарын белгіленген 

мерзімде орындауға міндетті. 

6.6 ҒТК мүшелері құқылы:  

– Университеттің құрылымдық бөлімшелерінің басшыларынан ҒТК 

отырысында қарастырылатын сұрақтар бойынша қажетті материалдар мен 

деректерді сұрату; 

– бөлімшелердің мамандарын олардың басшылығымен келісе отырып, 

материалдарды дайындауға шақырту; 

– қарастыру және қорытында жасау үшін құрылымдық бөлімшелерге 

материалдарды өткізу; 

– Университеттің ғылыми және ғылыми-ұйымдастырушылық қызметі 

мәселелерін талқылауға шығару.  

 

7 Соңғы ережелер  

 

7.1 ҒТК төрағасымен, төраға орынбасарымен немесе ғылыми 

хатшысымен қол қойылған құжаттар, үзінділер, пікірлер, қажет болғанда,  

Университеттің мөрімен басылады. 

7.2 Осы Ережеге өзгертулерн мен толықтырулар жетекшілік ететін 

проректормен қарастырылады және бекітіледі. 

7.3 ҒТК қайта құру және тарату Университеттің Ғылыми кеңесінде 

қарастырылады және бекітіледі. 

